
Pérgjigjet né komentet e pranuara gjaté procesit té konsultimit publik
pér
Shqyrtimin e tarifave té energjisé termike — Raporti pér té Hyrat e Lejuara pér NQ
Termokos — sezoni 2021/2022

1. Hyrje

Né pérputhje me kérkesat ligjore, me daté 7 tetor 2021, ZRRE ka nxjerré né konsultim publik Draft
Raportin pér Pércaktimin e té Hyrave té Lejuara pér NQ Termokos pér sezonin 2021/2022. Me kété
rast té gjithé palét e involvuara dhe publiku i gjeré jané ftuar pér té dhéné komentet e tyre né kété
Raport. Gjaté konsultimit publik ZRRE me dt. 22 tetor 2021 ka pranuar komentet me shkrim vetém
nga NQ Termokos.

2. Pérgjigjet né komentet e pranuara nga NQ Termokos

Koment 1: Kostoja e personelit

Si¢ ju kemi informuar né dokumentacionin e dérguar pér shqyrtim tarifor 2021/2022, ndikim té madh
né rritjen e kostos sé personelit, pérveg rritjes sé planifikuar té numrit té stafit sipas “Rregullores pér
organizmin dhe sistematizimin e vendeve té punés” ,ka paragitur fakti mbi Vendimin e Menaxhmentit
té Termokosit pér dhénien e pagave jubilare. Pér heré té paré ndérmarrja né fillim té vitit 2022, do
té béjé kompensimin e pagés jubilare, pér té gjithé punonjésit qé i plotésojné kriteret sipas kontratés.
Eshté e kuptueshme qé pasi pér heré té paré do té béhet ky kompensim, kostoja do té jeté shumé mé e
larté se né vitet né vijim.

Po ashtu bazuar né raportin néntémujor té “Agjencisé sé Statistikave té Kosovés “ - “Indeksi i
Harmonizuar i Konsumit” , shihet se krahasuar me shtatorin 2020 , ka njé ngritje té pérgjithshme té
¢mimeve prej 4.9% , dhe né njé trend té tillé, kjo mund té arrijé 7 % deri né 8% .Andaj ne si
ndérmarrje, nuk mund te mos veprojmé né parashikimin e ngritjes sé té ardhurave té punétoréve.
Lidhur me kété ¢éshtje, ne ju kemi informuar gjithashtu né dokumentacionin pér shqyrtimin tarifor
2021/22. Per plotésimin e personelit pér Dep. e ri pér investime Kapitale, investitori KFW éshté duke
béré rekrutimin e stafit pér krijimin e departamentit té ri pér investime kapitale. Aktualisht konkursi
éshté i shpallur pér rekrutimin e pjesés sé paré té stafit dhe pas pérfundimit té saj , menjéheré do té
startohet me rekrutimin e pjesés sé dyté pér kompletimin e kétij departamenti. Po ashtu do té
vazhdohet me plotésimin e vendeve té punés né D. e Distribuimit dhe Prodhimit me 2 inxhinier dhe 10
punonjés pér shkak té zgjerimit té rrjetit né lagjen Mati 1 dhe njé pjesé té lagjen Arbéria.

Duke marré pér bazé faktet e cekura né komentin 1 dhe 2, kérkojmé t’a rishikoni vlerén e pranuar

lidhur me koston e personelit nga ZRRE dhe té lejohet vlera e planifikuar nga Termokos.

Pérgjigje

Si¢ éshté theksuar edhe né Raportin e té Hyrave té lejuara, pér koston e personelit NQ Termokos ka
planifikuar njé rritje mjaft té madhe — rreth 50% té kostos sé personelit krahasuar me realizimin e késaj
kostoje né periudhén e kaluar (tetor 2020 — tetor 2021), qé nuk pérkon me asnjé nga arsyetimet e
pérmendura mé larté. Lidhur me kété fillimisht duhet theksuar se gjaté monitorimit té realizimeve né
periudhat e kaluara, né vazhdimési éshté konstatuar tejkalim i késaj kostoje nga lejimet pérkatése né
shqgyrtimet tarifore.

Né propozimin e késaj kostoje NQ Termokos kryesisht ka dhéné arsyetimet e njéjta pér rekrutim té
stafit shtesé ashtu si¢ parashihet me Rregulloren pér organizmin dhe sistematizimin e vendeve té
punés nxjerrur nga Bordi i NP Termokos né fund té vitit 2019, si dhe pér paga jubilare. Sa i pérket
rekrutimit té stafit shtesé duhet theksuar se sipas informatave nga NQ Termokos ende deri mé tani
nuk ka pasur ndonjé plotésim té pozitave té reja me staf té rekrutuar, e gjithashtu nuk éshté hartuar
dhe dorézuar ndonjé plan i rekrutimit i cili do té paragiste prioritetet né rekrutimin e stafit té ri pér
pozitat vakante, afatet kohore dhe arsyetimet pérkatése té rekrutimeve né pérputhje me shtimin e
operimeve té ndérmarrjes.

Pér sa i pérket vendimit té ndérmarrjes pér dhénien e pagave jubilare, duhet theksuar njé fakt i cili vien
né pérgjithési lidhur me kompetencat menaxheriale té ndérmarrjes né raport me rregullimin: Gjaté
menaxhimit té afarizmit té ndérmarrjes menaxhmenti ka kompetenca ligjore té merr vendime gé i
vleréson té nevojshme por té cilat jo-domosdoshmérisht mund té jené té arsyeshme nga aspekti i
rregullimit; né kété kontekst Rregullatori gjithnjé kujdeset gé vendimet e ndérmarrjes té mos ndikojné
né njé ngarkesé shtesé pér konsumatorét, si¢c paraget né rastin konkret vendimi pér rritjen kostos sé
personelit gjegjésisht té pagave. Rregullatori gjithnjé kujdeset gé pér cfarédo ngarkese shtesé
konsumatorét té marrin si kundérvleré njé furnizim té mjaftueshém dhe shérbim cilésoré.

Nga sa u tha mé larté ZRRE mendon se rritja e propozuar e kostos sé personelit nuk éshté e arsyetuar
dhe e justifikuar sa duhet. Konkretisht ZRRE vleréson se shtimi i vendeve té punés duhet té jeté né
pérputhje té ploté me shtimin e operimeve té ndérmarrjes duke pérmirésuar shérbimin publik dhe
sjellé pérfitime pér konsumatorét. Ndérsa sa i pérket dhénies sé pagave jubilare, pa hyré né vlerésimet
tjera té arsyeshmérisé afariste, ZRRE nuk konsideron se kjo nuk ka té béj né asnjé variant me
pérmirésim té shérbimeve té ofruara nga ndérmarrja, dhe rrjedhimisht nuk duhet té jeté njé ngarkesé
shtesé pér konsumatorét e NQ Termokos. Pér kété ZRRE mbetet prané géndrimit té vet pér shumén e
lejuar té kostos sé personelit.

Koment 2: Kostoja Riparimet dhe mirémbajtja

Si kosto mé e larté qé ka ndikuar né vlerén shumé mé té madhe té planifikuar krahasuar me
periudhén e njéjté té sezonit té kaluar (2020/21) , ka ndikuar planifikimi i riparimit té gypit né rrjetin
e koogjenerimit, ku né njé pjesé té gypit dhe kthesés éshté démtuar izolimi. Prandaj né kété rast duhet
té ndérrohet njé gyp dhe njé kthesé , me diametér DN600, qé ka kosto shumé té larté. Gjithashtu edhe
intervenimi né pajisjet e prodhimit —né kémbyesit 50 MW do té kené kosto té larté pér riparimin e tyre.
Andaj vlera e paraparé nga Termokosi éshté reale, me¢’ intervenimet e planifikuara né periudhén
raportuese jané specifike dhe kané kosto té larté né krahasim me intervenimet e realizuara né vitin e
kaluar.

Pérgjigje:

Lidhur me koston e riparimeve dhe mirémbaijtjes, fillimisht duhet ritheksuar faktin se pér kété kosto
NQ Termokos ka planifikuar se njé rritje shuméfish mé e madhe krahasuar me realizimin e késaj kostoje
né periudhén e kaluar — sezonin 2020/2021 (77,385 €); e po ashtu kjo vleré e propozuar éshté aférsisht
3 heré mé e madhe se vlera lejuar né shqyrtimin e kaluar 2020/2021(85,000€). Kjo rritje éshté
arsyetuar kryesisht me rritjen e punéve té mirémbajtjes dhe riparimeve si pasoj e zgjerimit té rrjetit,
pa dhéné detajet specifike pér punét riparuese dhe té mirémbajtjes qé do té kishin njé ndikim kaq té
dukshém té késaj kostoje.

Konkretisht pér detajet e komentit mé larté duhet pérmendur faktin se gjaté kétij shqyrtimi tarifor
ZRRE ju ka lejuar investimet e vet-financuara (ndér tjera) pikérisht pér specifikimet e pérmendura né
komentin e juaj. Késhtu gé lejimi edhe nén pozicionin e kostos sé riparimeve dhe mirémbajtjes do té
ishte paragqitje e dyfishté e sé njéjtés kosto, gjé qé éshté né kundérshtim me parimet bazé té rregullimit
té ¢gmimit.

Bazuar nga sa u tha mé larté ZRRE e vleréson si té paarsyeshme rritjen e shuméfishté té propozuar nga
NQ Termokos, dhe mbetet né géndrimin se lejon njé rritje té arsyeshme prej rreth 10% nga realizimi i
sezonit té kaluar duke fiksuar vlerén e késaj kostoje né 85,000 €, si¢c éshté pércaktuar né Raportin
rregullativ pér konsultim publik.

Koment 3: Kostot Administrative

Vlera e madhe e planifikuar pér kété kosto, éshté pér shkak se né periudhén e kaluar raportuese ,
situata e krijuar nga pandemia, ka ndikuar shumé qé realizimi i késaj kostoje té jeté shumi i limituar,
gjithashtu vlen té ceken se éshté punuar me staf té reduktuar njé pjesé té madhe té vitit. Pér kété
periudhé presim qé do té realizohet vera e planifikuar. Andaj ju lutemi ta rishikoni vlerén e pranuar
nga ZRRE.

Pérgjigje:

Arsyetimi né komentin e larté-pérshkruar nuk éshté i bazuar dhe argumentuar me fakte. Né fakt nése
i referohemi realizimit té késaj kostoje né disa sezone té kaluara, vérehet se realizimi i késaj kostoje ka
gené né vazhdimési dukshém mé i ulét se sa vlera e planifikuar nga NQ Termokos né kété sezoné
(156,550 €), me njé rritje konstante té arsyeshme pérgjaté viteve (sezoneve). Konkretisht, né sezonén
2016/17 realizimi i késaj kostoje ka gené 51,545 €, pér té shénuar rritje graduale pérgjaté viteve duke
arritur né 77,048 € né sezonin e kaluar 2020/2021. Duke marré parasysh kété, ZRRE mban té njéjtin
vlerésim dhe lejon njé rritje té vogél (rreth 7%) nga realizimi né periudhén e kaluar duke e fiksuar kété
kosto né vlerén 82,000€.

Koment 4: Investimet nga donacionet — Projekti i KfW: Rehabilitimi i rrjetit dhe
nénstacioneve, si dhe zgjerim té rrjetit dhe nénstacione termike té reja

Bazuar né zhvillimet aktuale pér projektin e KfW , pér Llot 2- “Rehabilitimi dhe zgjerimi i tubacioneve
né rrjetin e qytetit “, pritet qé né vitin 2022, ky projekt té realizohet né masén 80%. Ndérsa, pér Llot

«

1. “Zgjerimi dhe modernizimi i termonénstacioneve “- ende nuk éshté zgjedhur kontraktori , por
planifikohet gé né vitin 2022 té realizohet té paktén 70% e vierés sé projektit( nénstacionet, rezervuarét
pér akumulimin e nxehtésisé dhe pompat qarkulluese ;1 pompé pér rrjetin e kogjenerimit dhe 3 pompa

pér rrjetin shpérndarés). Prandaj vlera e planifikuar nga Termokosi éshté e pritshme dhe reale.
Kérkojmé qé té shqyrtohet vlera e pranuar nga ZRRE.

Pérgjigje:

ZRRE ka pércjellur né vazhdimési zhvillimin e kétij projekti investiv dhe né kuadér té bashképunimit me
palét e kycura né kété projekt (KfW dhe Termokos) éshté informuar saktésisht pér detajet e projektit.
Eshté evident fakti se, pér shkage objektive, ka pasur vonesa né realizimin e kétij projekti.

Konkretisht, gjaté monitorimit té realizimit té investimeve té sezonit 2020/'21 éshté konstatuar se
niveli i realizimit té kétij investimi ka gené shumé i ulét 15.82% - kryesisht pér shkak té vonesave né
procesin e tenderimit pér pérzgjedhjen e kontraktoréve pér kryerjen e punimeve.

Aktualisht pér komponentén e rehabilitimit dhe zgjerimit té rrjetit té shpérndarjes né vleré té
parallogaritur 4.6 mil € — éshté pérzgjedhur kontraktori dhe ka filluar ekzekutimi i punimeve né lagjen
Mati 1, pérderisa pér komponentén e modernizimit té nénstacioneve ekzistuese dhe nénstacionet e
reja né vleré 7.4 mil € procesi i tenderimit éshté né vazhdim e sipér. Duke marré parasysh se, nga
praktikat e zakonshme, finalizimi i procesit té tenderimit merr kohé, ZRRE pér periudhén e shqyrtimit
tarifor ka vlerésuar realizimin e ploté té komponentés sé paré. Ndérsa po ashtu pér komponentén e
dyté ka lejuar njé shumé prej 0.9 mil € si parashikim i realizimit té pritshém bazuar statusin aktual té
késaj komponente dhe planin dinamik té implementimit té projektit.

Prandaj vlerésimi i ZRRE pér kété projekt investiv mbetet i pandryshuar si¢ paraqgitet né Raportin
rregullativ pér konsultim publik.

Koment 4: Investimet nga donacionet — Projekti i MCC: Instalimi i matésve té energjisé
termike

Sipas zhvillimeve aktuale pér projektin e MCC, procesi i pérzgjedhjes sé kontraktorit pér furnizim me
pajisje dhe ekzekutim té punimeve instaluese, pritet té pérfundohet deri né fund té muajit tetor 2021.
Né vitin 2022 pjesa mé e madhe e punimeve, programet softverike, pajisjet kompjuterike, serverat,
etj, duhet té jené té pérfunduara, e qé marrin vlerén mé té madhe té investimeve . Prandaj vlera prej
1.5mil. euro qé ZRRE e ka pranuar pér kété projekt gjaté periudhés ( tetor 2021- tetor 2022) ,éshté
vleré shumé e vogél e cila nuk e mbulon as pér sé aférmi koston qé do té realizohet gjaté periudhés
né fjalé. Prandaj kérkojmé qé té rishikohet kjo vleré dhe té pranohet vlera e planifikuar nga
N.P.”Termokos” Sh.A.

Céshtja e pronésisé sé aseteve ende nuk éshté definuar , por né fund té implementimit té projektit, kjo
¢céshtje sigurisht qé do té definohet.

Pérgjigje:

Pér kété projekt fillimisht duhet theksuar se, pér shkage objektive, ka pasur vonesa té shumta né
drejtim té fillimit té implementimit té projektit, té cilat jané pércjell vit pas vitit. Né kété kontekst duhet
pérmendur se, né shqyrtimin e kaluar tarifor ky investim éshté lejuar né vleré 1.5 mil €, pérderisa
realizimi i kétij projekti investiv ka gené 0.

Si¢ jemi té informuar nga MCC/MFK aktualisht ende nuk éshté finalizuar procesi i tenderimit pér
pérzgjedhjen e kontraktorit pér furnizim me pajisje dhe ekzekutim té punimeve instaluese. Po ashtu
duhet theksuar se nuk jané té saktésuara vlera e (pajisjeve) aseteve dhe punimeve instaluese, té cilat
normalisht do té pércaktoheshin me pérfundimin e tenderimit sipas ofertés fituese. Gjithashtu, edhe
pse ka gené detyré e projektit, ende mbetet e diskutueshme dhe e pa gartésuar géshtja e pronésisé
sé kétyre aseteve pasi qé njé pjesé e konsiderueshme e aseteve té planifikuara pér investim
konsiderohen si asete té konsumatoréve (alokatorét, matésit individual né apartamente). Késhtu gé
duhet njé pércaktim i garté pér aranzhimet potenciale lidhur me pronésiné e aseteve né ményré qé té
saktésohet vlera e aseteve té investuar gé do té regjistrohet né pronési té NQ Termokos, e rrjedhimisht
do té pérfshihet né Bazén e rregulluar té aseteve (RAB) pér llogaritjet e métejme té kostos sé kapitalit
dhe pérgjithésisht té hyrave té lejuara.

Bazuar né konstatimet e larté-pérshkruara ZRRE mbetet prané vlerésimeve té paragitura né Raportin
Rregullativ pér konsultim publik pér vlerén e pritshme / parashikuar té realizimit té kétij projekti
investiv.

Koment 3: Investimet e reja me veté-financim — Ndértimi i objektit té NQ Termokos

Lidhur me invetsimet e reja me vet-financim, konkretisht pér ndértimin e objektit té zyrés gendrore
dhe administrative t& NQ Termokos ka dérguar disa komente si né vijim:

- Arsyeja qé vlera e tanishme e kétij investimi éshté 2,200,000 €, si¢ ju kemi informuar né
dokumentacionin e dérguar pér shqyrtim tarifor 2021/2022, géndron né faktin se me hartimin e
projektit detal ka ndérruar koncepti i ndértimit té objektit duke rritur dukshém pérmasat e
objektit dhe etazhitetin, qé natyrisht ka rezultuar me njé vleré dukshém mé té madhe se vlera
fillestare e paraparé, si pér koston e ndértimit té objektit, po ashtu edhe né rritjen e kostos sé
mbikéqyrjes sé ndértimit té objektit. Né kuadér té késaj vlere, pérveg ndértimit té objektit dhe
mbikéqyrjes jané paraparé edhe shérbimet tjera té cilat i kemi cekur né dokumentacionin e
dérguar pér shqyrtim tarifor 2021/2022.

- Eshté fakt qé ndryshimi i vlerés sé kétij investimi, duhet té pérfshihet né azhurnimin e Planit
Zhvillimor, gé nénkupton edhe aprovimin e ZRRE-sé. Mirépo, ne jemi né fazén finale té pérgatitjes
sé azhurnimit té Planit Zhvillimor né té cilin éshté paragqitur edhe viera e rishikuar e kétij investimi
dhe sé shpejti draftin e kétij dokumenti do t’a dérgojmé né ZRRE pér shqyrtim — aprovim.

- “Duke marré pér bazé faktet e lartécekura , ju lutemi ta rishikoni vlerén e lejuar lidhur me kété
investim.”

Pérgjigje:

Ashtu sic éshté pérshkruar edhe né Raportin pér konsultim publik, ZRRE ka dhéné vlerésimet pérkatése
té cilat, ndérlidhur me komentet e larté-pérshkruara, pérmblidhen si né vijim:

- Me hartimin e projektit detal ka ndérruar koncepti i ndértimit té objektit duke rritur dukshém

pérmasat e objektit dhe etazhitetin, gé ka pérfshiré edhe punime shtesé dhe kjo natyrisht ka
rezultuar me njé vleré dukshém mé té madhe se vlera fillestare e paraparé e investimit pér kété
projekt. Gjithashtu duhet pérmendur se projekti i ndértimit té objektit administrativ éshté
pérfshiré né Planin zhvillimoré afatgjaté né vleré prej 530,000 €. Po ashtu duhet theksuar njé
dukuri, gé né vazhdimési nga sezoni né sezoné vérehet rritja e vlerés sé parashikuar pér ndértim
té objektit — nga vlera fillestare prej 550,000 €, né sezonin e kaluar éshté parashikuar vlera prej
1,350,000€, ndérsa né kété sezon vlera e parashikuar ka arritur né 2,320,000€.
Lidhur me kété, ZRRE déshiron té theksoj se ¢do ndryshim i projekteve investive duhet té
reflektohet né azhurnimin e Planit Zhvillimor qé nénkupton edhe aprovimin e ZRRE-ség, gjé gé nuk
éshté béré nga NQ Termokos. Pér mé tepér ndryshimet pérkatése té investimeve paraprakisht té
aprovuara duhet té jené miré té arsyetuara dhe té argumentuara.

- Né sezonin 2019/2020, pér ndértimin e objektit éshté paragitur shuma prej 530,000 €, e cila vleré
po ashtu éshté edhe né Planin Zhvillimoré afatgjaté. Konkretisht né shqyrtimin tarifor pér sezonin
2019/2020, ZRRE ka pranuar investimin né ndértimin e objektit né shumén 530,000, prej sé cilés
shumé jané realizuar vetém 67,980 € (12.83%) pér hartimin e Studimit té Fizibilitetit: Vlerésim i
situacionit dhe objekteve té NP”Termokos”sh.a dhe hartimin e projektit detal ndértimor. Ndérsa
né shqyrtimin pér sezonin e kaluar 2020/2021 éshté lejuara vlera prej 482,000 €, e cila vleré gjaté
késaj periudhe nuk éshté realizuar fare pér shkak té vonesave né procesin e tenderimit.

- Arsyetimiilartcekur pér pamundésiné e azhurnimit té Planit Zhvillimor afatgjaté dhe dorézimit pér
aprovim né ZRRE, pér shkak té dy projekteve tjera investive (t& Komisionit Evropian dhe KfW),
éshté i pabazuar.

Bazuar né pérgjigjet mé larté, ZRRE géndron prané vlerésimeve té veta pér vlerén e lejuar té investimit

pér ndértimin e objektit té ri administrativ. Konkretisht shumén e lejuar né shqyrtimin e kaluar prej
482,000 € e barté né shqyrtimin aktual tarifor pér sezonin 2021/2022.

Pérgatitur nga DETG, ZRRE



